
ᓅᑉᐱᕆ 18, 2019 ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᑐᓂᓯᓚᐅᖅᑐᑦ ᑎᑎᕋᖅᓯᒪᔪᑦ ᑎᒍᓯᓇᓱᐊᕈᑎ 
ᓄᓇᕗᑦ ᐃᖅᑲᖅᑐᐃᕕᖏᓐᓄᑦ ᓇᓗᓇᐃᖅᓯᓪᓗᑎᑦ ᓄᓇᕗᑦ ᒐᕙᒪᒃᑯᖏᑦ ᑕᐃᒫᓐᖑᓐᖏᑦᑐᖅ ᓈᒻᒪᖏᑦᑐᓂᑦ 
ᐊᐃᕙᓂᖃᓚᐅᕐᓂᖏᓐᓄᑦ. 

ᑎᑎᕋᖅᓯᒪᔪᑦ ᑎᒍᓯᓇᓱᐊᕈᑎ ᒪᓕᒐᖅᑎᒍᑦ ᓇᓗᓇᐃᖅᓯᓯᒪᒻᒪᑕ ᓱᒻᒪᑦ ᑭᒃᑯᓕᒫᓄᑦ ᐱᔨᑦᑎᕈᑕᐅᔪᑦ ᑲᓇᑕᒥ (PSAC-
North)/NEU ᐊᐃᕙᔨᖏᑦ ᐃᑉᐱᒍᓱᒻᒪᑕ ᓄᓇᕗᑦ ᒐᕙᒪᒃᑯᖏᑦ ᒪᓕᔅᓯᒪᓐᖏᒻᒪ ᒪᓕᒐᖅᑎᒍᑦ 
ᐱᓕᕆᐊᕆᔭᕆᐊᓕᖏᓐᓂᓪᓗ “ᐊᐃᕙᖃᑎᖃᑦᑎᐊᕐᓗᑎᑦ ᓱᓕᓗᑎᑦ ᑲᔪᓯᑦᑎᐊᕐᓗᑎᓪᓗ ᐊᖏᕈᑎᓕᐅᕐᓗᑎᑦ 
ᐃᖅᑲᓇᐃᔭᖅᑎᓄᑦ.” 

ᑕᐃᒫᒃ ᐅᖃᐅᓯᕆᓚᐅᖅᓯᒪᒐᑦᑎᒍ ᓅᕕᑉᐱᕆ 2019 ᐊᐃᕙᓂᕐᒧᑦ ᐅᓪᓗᒥᒧᑦ, ᐊᑦᑑᑉᐱᕆ 2019, ᓄᓇᕗᑦ ᒐᕙᒪᒃᑯᖏᑦ 
ᐊᕝᕙᓪᓗᐊᖏᓐᓂ ᑎᒍᓯᓯᒪᔪᑦ ᐊᐃᕙᓂᕆᕋᑖᓚᐅᖅᓯᒪᔭᑦᑎᓐᓂ ᑐᓂᓯᒪᔭᑦᑎᓐᓂ (ᔫᓂᒥ 2019) ᓄᓇᕗᒻᒥ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᑐᐃᓐᓇᖃᖅᑎᑦᑎᒻᒪᑕ ᑮᓇᐅᔾᔭᔅᓵᓂᑦ ᒪᓕᑦᑐᒋᑦ 
ᐊᑭᑦᑐᕆᐊᖃᑦᑕᕐᓂᖏᑦ ᑭᓱᑐᐃᓐᓇᐃᑦ. ᑖᒃᑯᐊ PSAC-North/NEU ᐊᐃᕙᔩᑦ ᐃᓱᒪᖅᓱᖏᒻᒪᑕ ᑭᓯᐊᓂ 
ᐅᓐᓂᓗᖅᓴᕐᓗᑎᑦ ᓄᓇᕗᑦ ᒐᕙᒪᒃᑯᖏᑦ ᑲᒪᓇᓱᐊᓐᖏᒻᒪᑕ ᐊᑦᑑᑉᐱᕆᓕᓴᕐᒥᑦ 2019 ᑲᑎᒪᖃᑎᖃᕐᓗᑎᑦ 
“ᓈᒻᒪᓂᖅᐹᖅᑎᒍᑦ”. 

ᑎᑎᕋᖅᓯᒪᔪᑦ ᑎᒍᓯᓇᓱᐊᕐᓂᕐᒧᑦ ᑐᓂᓯᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐅᓪᓗᓄᑦ 25−ᓄᑦ ᑕᐃᑲᓐᖓᑦ ᓅᕕᑉᐱᕆ 18, 
2019 ᐱᒋᐊᕐᓗᒍ ᑭᐅᔪᓇᖅᑐᑦ “ᑎᑎᕋᖅᓯᒪᔪᓂᑦ ᓴᐳᒻᒥᓂᕐᒧᑦ” ᐅᕝᕙᓘᓐᓃᑦ “ᓴᖅᑭᓂᐊᕐᓂᖏᓐᓂ”. 

ᖃᓄᐃᓕᖓᓂᐊᕐᓂᑎᓐᓂ ᒪᓕᒐᓕᕆᓂᒃᑯᑦ ᓇᓗᓇᐃᖅᓯᓛᖅᑯᒍᑦ ᑐᑭᓯᓇᖅᓯᑦᑎᐊᒃᑲᓂᖅᑲᑕ. 

ᑕᐃᒫᔅᓴᐃᓐᓇᖅ, ᑖᒃᑯᐊ PSAC-North/NEU ᑭᒡᒐᖅᑐᐃᔨᓯ ᐊᔭᐅᖅᑐᐃᓐᓇᕐᓂᐊᖅᑐᑦ ᓈᒻᒪᑦᑐᓂᑦ ᐊᖏᕈᑎᓂᑦ 
ᑖᒃᑯᓄᓐᖓᓕᒫᖅ NEU ᐃᓚᒋᔭᐅᔪᓄᑦ. ᖁᔭᓐᓇᒦᒃ ᐃᑲᔪᖅᑐᐃᓐᓇᕋᔅᓯ ᓱᓕᑦᑎᐊᕐᓂᓯᓐᓂᓪᓗ! 

ᐊᑕᐅᓯᐅᖃᑎᓯ, 

ᑖᒃᑯᐊ PSAC-North−ᓯ/NEU ᐊᐃᕙᔩᑦ  
 

ᓅᓪ ᑳᓕᓐᔅ; ᓴᐃᒪᓐ ᑐᐊᕆᐊᓐ; ᓕᓐᑕ ᕼᐊᓐᑐ; ᕉᑎ ᑲᓗᐊᖅ; ᐊᐃᕝᕙᓚᕼᐊ ᖃᒪᓂᖅ; ᕆᒃ ᕌᐳᑦᔅ; 
ᐱᐅᓪ ᐸᓄ (NEU ᐊᖏᔪᖅᑳᖅ); ᑎᐅᕋᓐ ᐸᑯᐃᓐ (PSAC ᖃᐅᔨᓴᖅᑎ) ᐊᒻᒪᓗ ᔮᓐ ᔫᔅᑕᔅ (PSAC ᐊᐃᕙᔨ). 

